Prof. Dr. Ramazan H. Bogdani

TE ARBERESHET E ITALISE

Shtator, 2018

Me ftesé t¢ komunitetit arbéresh né Itali, nga Qendra e Studimeve té
Traditave Arbéreshe, “Skander”— Fogjio dhe té Komunés Kasalvekio té Rajonir
t¢ Pulias, mora pjesé né veprimtariné kulturore “Véllazéria 2018”, qé
shénonte edicionin e dyté (pas atij té vitit 2017). Slogani “Véllazéria” i
bénte jehoné lidhjeve migésore midis komunitetit arbéresh né Itali dhe
shqiptaréve kudo né boté.

Kjo veprimtari u mbajt pér tri dité, 21-23 shtator 2018, né
katundin arbéresh Kasalvekio té Pulias.

“Véllazéria 2018”, q¢ ishte pérjetuar né kuadrin mbarékombétar té
Vitit té Skénderbeut, pérfshinte edhe konferencén shkencore kushtuar
Heroit toné Kombétar, Skénderbeu, si edhe kumtesat pér traditat
arbéreshe. Né kété konferencé, qé i zhvilloi punimet pér dy dité né
sheshin “Papa Pio” té Kasalvekio té Pulias, mbajta edhe uné njé kumtesé.
Duke gené se kumtimi pérbénte angazhimin tim parésor né veprimtariné
“Véllazéria 2018, po e parashtroj até sipas pérmbajtjes pérkatése me
titull: “Hulumtime tek arbéreshét e Italisé dhe rituali i martesés (1990-
2003)” !

Pérmes Akademisé s¢ Shkencave té Shqipérisé, ku kam punuar si
punonjés shkencor pér 38 vjet (1967-2005), duke gené i vetém ose me
kolegé (kryesisht me Prof. Agron Xhagollin), kam kryer hulumtime né 27
katunde nga pesé rajone arbéreshe t€ Italisé.

Konkretisht né:

1. Kalabri (me gytetin kryesor Kozencén): Ungra, Firmoza, Ferma,

Ejanina, Frasnita, Cifti (Civita), Shén Benedikti Ullanova, Shén
Mitri, Shén Softa, Mbuzati, Kastérnexhi, Farneta, Strigar, Vakarici,
Pllatini, Maqi, Shén Vasili dhe Spixana.

1 Kumtesa u mbajt me shkurtime dhe pa pesé fotografité pérfshirése. Pér mé gjeré, pér kété
kumtesé shih véllimin tim “Diaspora Etnokoreografike, Tirané, 2013, kapitulli i dyt€, me titull
“Hulumtime etnokoreografike né pesé rexhione té Italisé sé Jugut me ngulime arbéreshe”, f. 83-238.

2. Bazalikate (me qytetin kryesor Potenca): Shén Konstandini
Arbéresh dhe Shén Pali.

3. Pulia (me gytetin kryesor Foxhia): Kieuti.

4. Molise (me qytetin kryesor Kampobaso): Ururi, Portkanuni,
Kémarini dhe Munxhifuni.

5. Sigilia (me qytetin kryesor Palermo): Hora e Arbéreshéve, Shén
Kristina ose Séndastina dhe Kundisa.

Si rrjedhojé e njé pune trembédhjetévjecare, gjaté periudhés 1990-
2003, sigurisht qé éhté mbledhur njé 1éndé e pasur arbéreshe. Krahas
filmimeve dhe fotografimeve né terren kemi zhvilluar edhe bashkébisedime
t¢ pafundme, duke vjelé dukuri tradicionale, né pérgjithési, dhe etno-
koreografike, né veganti.

Lénda e hulumtuar ndodhet e sistemuar shkencérisht né Arkivin ¢
Institutit té Antropologjisé Kulturore dhe Studimit té Artit, prané Akademisé sé
Studimeve Albanologjike né Tirané. Gjithashtu, ajo ka gjetur jeté né botimet
shkencore, duke pérfshiré edhe 20 véllimet e mia.

Sipas itinerarit té hulumtimeve né terren, duke ndjekur rendin
kronologjik, ato nisin né vitin 1990, pér mé shumé se njé muaj, né
katundin Kieuti té Pulias, q¢ pérbén vendndodhjen e paré. Isha i fruar
(s¢ bashku me kolegun Kujtim Shkreli), nga shoqata kulturore “Gjaku
i shprishur”, Kieuti, me President Prof. Mario Massaro. Sondazhe té
pjesshme u pérqendruan edhe né katundet Kémarin dhe Ururi, té rajonit
Molise.

Dy vite né vijim (1992) éshté kryer vendndodhja e dyté, e pérqendruar
pér disa dité né katundet Shén Mitri dhe Mbuzar.

Vendndodhja e treté i takon vitit 1993, pérmes ekspedités kérkimore
— shkencore sé¢ bashku me Prof Xbagollin dhe Robert Collakun. Pér mé
shumé se njé muaj, hulumtimet u pérqendruan né Kalabri dhe Sicili,
né katundet: Ururi, Akuofirmoza, Ferma, Ejaniné, Frasnite, Civita, Shén
Benedekti Ullanova, Shén Sofia, Strigar, Mbuzat, Horé e Arbéreshéve,
Sendastine dhe Kundisa.

Me kété rast do té theksoja rezultatet e ekspedités: u incizuan dhe
u filmuan 119 kéngé, 48 njési vallézimesh, biseda informative, 150
fjalé té urta, disa pérralla, legjenda e ndonjé gjéegjézé; u zhvilluan 4
filma fotografiké dhe disa kaseta filmike. U punua me 91 bartés, burra,
gra dhe fémijé, ku do € vecoja: Demarka Pepinja, Xhovanina Kaureli,
Xhulio Manxo, Gianbatista Renes, Alfredo Frega, Pietro Kaporeli, Rozella
Denis, imzot Emanuele Xhordano, Xhudige Domenika (98 vjecare), imzot



Antonio Trupo, imzot Giusepe Aleksandyini, Mikele Bafa, Margarita Qefalia,
Katerina Mandele (94 viege), Tomasina Guarina etj.

Gushti i vitit 2000 shénon vendndodhjen e katért tek arbéreshét e
Italisé. Isha i fruar me kolegg, pérmes Akademisé sé Shkencave né katundin
Civita té Kalabrisé, pér ¢ ndjekur:

1. Konferencén Ndérkombétare pér Folklorin Arbéresh.

2. Festivalin e Paré Euromesdhetar i Muzikés dhe Valles Arbéreshe.

Né konferencé mbajta kumtesén me ticull “Gjurmeé kércimesh nga
toka amé” (Vallet arbéreshe né Kalabri dbe Sigili). Né kété kumtesé kam
pasur objekt analizash vallet: “Skénderbekn njé me naté”, “Konstandini e
Jurendina”, “Mbické”, “Valle me karamunxé”, “Valle me drapér”, “Vallja e
karnavaleve”, “Iarantela arbéreshe”, vallet e kénduara: “Vijet pér vjet na vjen
kjo festé” (Vallja e pashkéve), “Gualjarni vjershén”, “Zemé vallen”, “Mori
mollé”.

Me kété rast (gusht 2000), sé¢ bashku me Prof. Xhagollin, zhvilluam
edhe hulumtime né katundet: Shén Kostandin, Kasternexhi, Fernate, Shén
Pali, Shén Kozma, Vakaricé dbe Platini.

U punua me 24 bartés, ku do t€ vecoja: imzot. Andrea Trupo, Antoneta
Bresha, imzot. Lorenco Foristjeri, Ruzina Demetja, imzot. Pjetro Minishi,
imzot. Vingenco Salvatore, Kalorota Karmenja etj.

Viti 2003 do té shénonte vendndodhjen e pesté te arbéreshét e Italisé.
Pérmes Akademisé sé¢ Shkencave té Shqipérisé ishim té ftuar nga Qendra
e Studimeve dhe Kérkimeve t¢ Traditave Popullore Arbéreshe, me president
Italo Elmo.

U ndodhém t€ pranishém né komunén e katundit Strigar (5-9 gusht
2003), pér té ndjekur dy veprimtari shkencore qé ishin:

1. Konferenca ndérkombétare “Muzika dhe kultura tradicionale
arbéreshe: kérkimet dhe perspektivat e tyre”
2. Festivali i Dyté Euromesdhetar i Muzikés dhe i Valles Arbéreshe.

Pata nderin qé né veprimtariné e paré isha i zgjedhur si president i
konferencés kurse né € dytén si kryetar i jurisé.

Gjaté konferencés mbajta kumtesén me temé “ 77i valle dasme arbéreshe”
ku pata objekt vallet: “Juventina na martohet”, “Tue shkundur mjendullén”
dhe “Zémi vallen”.

Pikérisht, nga Festivali i Dyté Euromesdhetar i Muzikés dhe Valles
Arbéreshe (Strigar, 2003) e ka t€ bazuar léndén kumtesa “Rituali i martesés
arbéreshe’.

Kjo kumtesé po mbahet pér heré té paré pas 15 vitesh, ngase ka qené e
pérgatitur pér konferencén shkencore, né kuadrin e organizimit té Festivalit
t¢ Treté Euromesdhetar té Kéngés dhe Valles Arbéreshe, e cila ishte programuar
t¢ mbahej né katundet Civita dhe Frashineto, mé 8 — 12 dhjetor 2004.
Né kété kohé, sipas ftesés pérkatése, u pérgatit kjo kumtesé, por qé nuk u
mbajt, ngase konferenca dhe festivali nuk u zhvilluan. (Kumtesa mbahet e
pérshtatur edhe me ndonjé konceptim € ri).

Sipas pérmbajtjes sé kumtesés “Rituali i martesés arbéreshe”, trajtesat
e martesave né Festivalin e Dyté Euromesdhetar té¢ Muzikés dhe Valles
Arbéreshe, u shjelluan me kahje etnografike, sipas disa etapave té caktuara
kohore. Zhvillimi i tyre pérmes ndérthurjeve me kéngé e valle krijoi njé
atmosferé mé pérjetuese dhe emocionale, gjé qé ngjalli interes t€ veganté.
Né kété hapésiré, brenda caqeve té njé kumtimi, do t€ béjmé objekt ritualet
e martesés q¢€ u trajtuan nga disa ansamble arbéreshe.

Pérshtypje shumé té mira la ansambli “Vijershérarét”nga Shén Sofia, i cili
pérmes njé pérgjithésimi arbéresh té ritualit t¢ martesés, pati edhe grimca
e nuanca unikale pérfaqésimi, nga katundi objekt. Paraqitja e ritualit té
martesés nga ky ansambél ishte organizuar né formén e njé montazhi. Si
né té shumtén e ansambleve, edhe né kété rast, pjesémarrja ishte me gra
t€ moshuara, por edhe vajza e djem. Kénga “E mbréma e miré, miré se ju
comi! | E mbréma e miré se na vini!”, i uronte miréseardhjen dasmoréve pér
martesén e ¢iftit. Nga ky ansambél ngjalli interes ceremoniali i pérgatitjes
sé “bilies” (bijés pér nuse), qé u shtjellua me ritin arbéresh “Ngreu nuse,
unju nuse”. Kétu, veg veprimeve mizanskenike, pati pércjellje me kéngé
nga katér gra. Interesant qe edhe veprimi i grave “rrufiane”, sig pércaktohen
ato qé shkojné deré mé deré pér € “lipur dorén e biljes”. Nga ansambli
“Vjershétarét” i Shén Sofisé, ngjalli kérshéri pasazhi i serenatés, ku dy djem
t€ veshur me pelerina, kéndojné né formé akapelo poshté dritares sé ciftit
t€ porsamartuar.

Nga disa ansamble me folklor burimor pati interes té¢ madh riti “Cami
kulagin”, qé zhvillohet né ditét e para t&€ pasmartesés. Ky rit, qé sipas
tradités vendase simbolizon shtratin e martesés, zhvillohet nga nusja dhe
dhéndri duke ‘¢aré kulacin”, ku nusja e mban até me t€ dy duart, kurse
dhéndri vetém me njé doré. Shtjellimi béhet né formén e njé “garimi’,
se kush do té shképusé me shumé pjesé nga kulagi, qé arbérisht thuhet:
“Kish shartin mé té mire, kush mirr mé shumé”. Té pranishmit pérreth
manifestojné me gaz e hare, duke kénduar: “E sonte na ¢ami kulacin /
E njé drudhés mos e magit | E ju mungu kini e provoni / Pare e cami e pra
shomi”.



Ndér ansambler qé i béjné jehoné ritualit té martesés, do té dallonim
“Vijershérarét” nga Maqi, me kéngét “Ngreu ti nuse” dhe “Moj ti zemér,
moj ti molle”, & cilat u kénduan né formé akapelo, nga njé grup grash ¢
moshuara.

Atmosferén e ritit té stolisé, pérgatitjes sé veshjes sé nuses dhe frizurés
né pérgjithési, e solli ansambli “Dhéndurit e Arbérit” nga Hora Arbéreshe.
Ndérmjet té tjerash, ai interpretoi njé kéngé qé i bénte jehoné pagézimit té
ciftit. Veprimet mizanskenike, kostumet arbéreshe dhe pércjellja dinjitoze
e orkestrés, manifestuan né kété kéngg njé bukuri € vecanté. Gjithashtu,
ansambli “Shqiponjar” i Shén Sofisé, me ritet “T¢ enjéten e nuses” dhe
“Té preméten e samarit”, t€ cilat u pércollén me veprime mizanskenike,
kéngé dhe kércime, pati realizime interesante qé u pélqyen shumé nga té
pranishmit.

Nga ansamblet me folklor burimor kishte edhe shtjellime inskenuese
me kéngé e kércime pér rite t€ tilla si: pérgatitja e shtratit (qé arbérisht
thuhet “Kur arrvojin te shpia e re, ndregjin gjithésej edhe shtratin”); ardhja
e dhéndrit pér heré té paré te shtépia e nuses (“kur qaset dhéndérri i ljpen
¢do, ndése nusen o skamandilin”); pjesa e shamisé sé nuses, ku dhéndri
pérgjigjet se ‘do mparé femiljen, pra nusen e ndé fund skamandilin”); apo riti
kur “ndrrohen tri heré unazat e kurorat”.

Jehonén e ritualeve té martesés e solli edhe ansambli i Institutit t&
Bashkuar nga Frasnita, me “Ritin e pérgatitjes sé vajzés gé béhet nuse” dhe
ansambli “Dielli” nga Mungrasano, me “Ritin e bérjes nuse”.

Ritualet e ceremonialit té martesés né festivalin e dyté shkélqyen mé
sé shumti pérmes “Dasmés sé Strigarit”, ¢ cila u zhvillua né rrugét dhe
sheshet e katundit, pra né natyré, ditén e paré té hapjes sé¢ festivalit. Ishte
si njé miréseardhje manifestuese pér miqté e shumté, me qindra veté, qé
e pércollén até me kérshéri dhe emocione té médha. Cdo ritual i martesés
u paraqit miré dhe bukur, deri aty, sa nuk besohej té ishte njé pérshratje
riprodhuese, por njé dasmé e vérteté. Pjesémarrésit e shumté, pothuajse
téré banorét e katundit t€ Strigarit, duke qéndruar né pika t€ caktuara
ose duke ecur népér rrugicat dhe shtépité karakteristike, me ato veshje té
larmishme kryesisht té grave arbéreshe, sollén njé mori ritesh t& martesés,
si: “Zénia e brumit”, “Marrja e nuses”, “Pagézimi i ¢iftit né kishé” e shumé
té tjera. T€ lévizurit e pjesémarrésve pérmes pasazheve me doke e zakone
tradicionale arbéreshe, kéngét pércjellése qé u kénduan me aq patos nga
gra t€ moshuara, apo e gjithé ajo orendi shtépiake tradicionale me magje,
qilima, zjarre, shtretér, sénduké e tjera, té cilat u bénin jehoné riteve ¢
martesés, kryesisht “ciftit — t€ porsamartuarve”, u kryen me origjinalitet t&

madh, duke shkriré me to organikisht edhe té ftuarit e shumtg, shikuesit,
t€ cilét ngjasonin si krushq dhe dasmoré té vérteté.

Ishte kjo paragitje mahnitése, me atmosferén e njé pérgjithésimi
t€ dasmés sé martesés arbéreshe, si edhe, né njéfaré mase konkurrimi i
ansamblit folklorik té katundit Strigar, arsyeja qé juria e nderoi Strigarin
me ¢mimin mé té madh té festivalit, “Flamurin ¢ Arbéreshéve’.

Kur kemi né objekt ritualet e martesés, kurrsesi nuk mund té
anashkalojmé edhe disa kéngg e valle ¢ i bénin jehoné atij ceremoniali.
Ansamblet qé interpretuan njési € tilla, ishin: “Vjershétarét” nga Ejanina,
me kéngén “Zgjoju nuse” dhe vallen “Zémi vallen”: ansambli “Vjershétarét”
nga Shén Mirri, me tri kéngé ku do té veconim: “Soz me nat dita m'u di”;
ansambli “Shkreptimatr” nga Shén Vasili, me kéngét “Bashké detit” dhe “O
kopile”; ansambli “Zjarri i zemrés” nga Ferma, me kéngét “Motra ime” dhe
“Zgjoju nuse”; ansambli “Kamastra” nga Munxhufuni, me kéngén: “Ce ishr
i bukur ki dhéndri; | E kjo nusja isht ghian mialt”; ansambli “Ullania” nga
Shén Benedikti, me vallen “Jurendina na martohet”; ansambli “Bashké me
Yizar” nga Ferma, me kéngén “Ish njé vashéz né ragjeto” (tarracé) etj.

Né pérfundim, do t€ theksonim se ritualet e martesés u ndoqén me
kérshéri t€¢ madhe né Festivalin e Dyté Euromesdhetar t¢ Kéngés dhe Valles
Arbéreshe, zhvilluar né katundin Strigar t¢ Kalabrisé. Ato shénuan kulme,
sepse zbuluan vlerat mé origjinale dhe estetike té tharmit té folklorit
vendas. Artistét populloré interpretuan me brishtési, emocionalitet
dhe kulturé artistike, duke i transmetuar kéto rituale me njé karakeer té
theksuar spektakolar. Sikundér u vu re edhe pérpjekja pér ta ruajtur té
pastér kulturén autentike vendase, arbéreshe.

Tirané, 19 gusht 2018

*

Né vijim do t€ béj objekt véshtrimi pérgjithésues zhvillimet né katundin
Kasalvekio té Pulias té veprimtarisé kulturore “Véllazéria 2018”.

Né kété event qené té ftuar nga Shqipéria edhe Prof. Dr. Bardhosh
Gage, Dr. Fatos Daci, Albert Koni, Leka Rudho etj. I ftuar ishte edhe
ansambli folklorik shqiptar “Migésia”, me President Hidajet Hortén.
Gjithashtu, pati pérfagésues edhe nga qyteti i Lezhés, binjakézuar me
qytetin Kasalvekio t€ Pulias. Ndér organizatorét e veprimtarisé pér
shqiptarét, ishte edhe shqiptaro-italiani, gazetar dhe regjizor, Mihal Ciko.

Nga pala vendase arbéreshe u dallua pér organizimin dhe drejtimin:
Noe Adriano, kryetar i Komunés sé Kasalvekios té Pulias; Loris Kastriota



Skanderbeg, President i Qendrés sé¢ Studimeve t€ Traditave Arbéreshe
“Skander”, Fogjia, njéherésh i prejardhjes sé¢ gjakut té Heroit toné
kombétar, Skénderbeut, dhe veprimtari Mario D’arcangelo.

Pér mé konkretisht, le t¢ ndjekim veprimtariné triditore sipas itinerarit
pérkatés.

Dita e paré, e premte, 21 shtator

Né linjén Durrés — Bari udhétojmé me traget. Nga Bari nisemi me
autobus t&é posagém pér né destinacion, Kasalvekio t¢ Pulias. Pas rreth dy
orésh mbérrijmé né vend, njé katund ky i voggl arbéresh, shumé i bukur,
i ndodhur mes njé relievi kodrinor. Ky vend njihet edhe thjesht me emrin
“Katundi”.

Si¢ isha né dijeni, Kasalvekio s¢ bashku me Kieutin, t cilin e njoh
miré qysh gjaté hulumtimeve té vitit 1990, pérbéjné dy té vetmit katunde
arbéreshe t€ Rexhionit Pulja té Italisé. Kasalvekio pérbéhet nga rreth 2000
banoré t€ pérzieré me italiané.

Porsa mbérrijmé né qendér t€ katundit, na presin autoritetet vendase,
me né krye kryetarin e komunés (njihet si i vetmi katund) Noe Adriano.
Pritja ishte modeste, zhvilluar né njé ndértesé karakteristike, qé sipér kishte
njé mbishkrim t&¢ madh. Pikérisht, bénte surprizé t€ kéndshme ai mbishkrim
arbérisht “Tallandishat” (Dalléndyshet) pér Bashkimin Kulturor Vendas, si
edhe shqipérimi arbérisht i Kasalvekios: “Katundivjetri” t€ Pulias.

Ceremonia péruruese e veprimtarisé “Véllazéria 20187, ishte zhvilluar
pa praniné toné, né orét e para & dités. Késhtu gé, pas akomodimeve
pérkatése, pasdite vijuam ndjekjen e programeve té dités sé paré. N&
pasdite, né sheshin “Papa Pio” té Kasalvekios sé Pulias, nisi punimet seanca
e paré e konferencés shkencore, me temé figurén e Skénderbeut. I pari
mbajti kumtesén Dr. Fatos Daci, me titull “Origjina e Kastriotéve dhe
Gjergj Kastrioti Skénderbeu”. Né vijim referoi pér figurén e Skénderbeut,
Albert Koni, drejtor i Muzeut Arkeologjik t& Durrésit. Sé fundi, mbajti
njé kumtesé pér Skénderbeun, studiuesi Loris Kastriota Skanderbeg.

Té tria kumtesat u ndogén me vémendje nga auditori i pranishém, duke
u shénuar késhtu edhe mbyllja e seancés s¢ paré € konferencés shkencore.
NE vijim té mbrémjes sé pare, u zhvillua népér rrugét dhe sheshet e bukura
té Kasalvekios sfilata dekorative e té shtaté ansambleve pjesémarrése:

1. “Tallandishat” e katundit Kasalvekio; 2. “Miqésia” e Gramshit
€ Shqipérisé; 3. “Yllazét régjénda” té katundit Ururi; 4. “Kreshnikét
e lirisé” t€ katundit Shén Benedikti Ullanova; 5. “Grupi arbéresh

Kieuti” i katundit me t€ njéjtin emér; 6. “Proloko Arbéria Lungro” i
katundit Ungra. Sfilatén dekorative e béné shumé interesante ato rrugé
mbresélénése té Kasalvekios, si: “Menoti”, “Ururi”, “Guliano Markonti”,
“Roma”, “Trieste”, “Vittorio Veneto” etj.

Nga sfilata ¢ ansambleve, vecojmé “Kreshnikét e lirisé” & Shén
Benedikti Ullanova.

Si zakonisht né raste € tilla, sfilata u karakterizua nga njé festivitet
i madh, né prani t€ banoréve vendas, arbéreshé dhe italiané, si edhe
t€ ardhur nga mbaré katundet arbéreshe, té cilét kishin mbushur anét e
rrugéve dhe ballkonet e shtépive.

Né pérfundim € sfilatés, u zhvillua manifestimi i madh. Sakaq,
gjithé ansamblet u grumbulluan né Sheshin “Liberta” té Kasalvekios, duke
performuar me kéngé dhe valle arbéreshe e shqiptare. Kétu do t€ vegoja
ansamblin e katundit Ungra. Lidhur me Ungran, kujtoj ekspeditén e vitit
1993, posagérisht kérkimet folklorike né dhjeté fshatra t&¢ Kalabrisé (sé
bashku me kolegét Xhagolli dhe Collaku).

Kétu, pérreth njé muaj, e patém vendqendrimin te Veskovi i Kalabrisé,
i nderuari Erkole Lupinagi, njéherésh njohés dhe dashamirés i zjarrté
i folklorit arbéresh. Né Ungra punuam mé sé shumti me njé ansambél
arbéresh prestigjioz, “Paradosis la Tradicione”, me drejtues Gionbadista
Rennis.

Gjaté dy veprimtarive té sapopérshkruara, sfilata népér Kasalvekio
dhe manifestimi né Sheshin “Liberta”, spikati edhe njé ansambél, por jo
arbéresh. Ky ishte Grupi folklorik “Ethnos”, kryesisht nga fshati italian
Lugera. Pérbénte njé formacion artistiko-folklorik té kéndshém, pérmes
njé grupvajzash qé vallézonte me fustanbardha té gjata. Ansambli drejtohej
nga koreografja shqiptare Brumilda Lato, me ngulim té kahershém né
katundin arbéresh Akuifirmoza.

Pas atij manifestimi afro 90 minutésh, ansamblet largohen nga sheshi
“Liberta” dhe, sérish pérmes sfilatés népér rrugét e Kasalvekios, zhvendosen
né sheshin mé té madh té katundit, “Santa Maria delle Grazie”. Kétu ishte
ngritur njé skené e madhe, ku shndriste fjala “Véllazéria”.

Gjaté darkimit t€ ansambleve e té ftuarve t& shumté, né prani edhe t&
atyre dhjetéra mijé shikuesish, u zhvilluan né skené manifestime t€ shumta
folkloriko-artistike. Posacérisht vallézimet e improvizuara né sheshin para
skenés krijuan mé sé shumti imazhe sa artistike, aq edhe bashkémiqgésore.
Késisoj, deri né orét e vona t€ natés gumézhiti Kasalvekio, duke gjurmuar
mbresa relaksesh t€ pashlyera.



Dita e dyté, e shtuné, 22 shtator

Gjaté paradites, né¢ mjediset e shkollés sé Kasalvekios, u pérurua
ekspozita e piktorit shqiptar Leka Rudho, me tematiké nga kalaté shqiptare
dhe portrete té Skénderbeut.

Né pasditen e dyté té kétij festimi zhvilloi punimet seanca e dyté e
konferencés shkencore, né sheshin “Papa Pio”. Nga studiuesit e programuar,
i pari referoi Prof. Dr. Bardhosh Gage, me kumtesén “Skénderbeu dhe moti
i madh i shqiptaréve né krijimtariné popullore”.

Kumtimi i dyté u mbajt nga uné, sipas trajtesés sé pérshkruar mé sipér.
Me kété rast, pérfitoj € béj prezent dy anashkalime. Sé pari, né pragfillim
t€¢ kumtimit, i dorézova moderatorit t€ seancés, Mario D’arcangelo,
njé kopje t€ ploté té kumtesés sé¢ bashku me CD pérkatése. S¢ dyti, né
pérfundim t€ kumtimit, pasi falénderova Bardhosh Gagen dhe Mibal Cikon
pér fresémarrjen né kété manifestim, i dhurova Qendrés sé Studimeve té
Traditave Arbéreshe “Skander” — Fogjia, pérmes Presidentit té saj Loris
Kastriota Skanderbeg, kolanén prej gjashté véllimesh “Etnokoreografi
(2008-2012)”, té cilat pérfshijné botimin e shkrimeve té mia, gjaté njé
periudhe 47 — vjegare (1965 — 2012).

Né shenjé falénderimi, kryetari i Komunés s¢ Kasalvekios, Noe Adriano,
dhe Loris Kastriota Skanderbez, mé dhuruan emblemén “Véllazéria”,
simboli i veprimtarisé sé Kasalvekios, 2018.

Né mbyllje té seancés sé dyté dhe té fundit té konferencés shkencore, u
shfaq pér t€ pranishmit dokufilmi “Jeta dhe emigracioni né katundin arbéresh
Shén Sofia, Kalabri”, me autor Konte Angelo. Filmi ngjalli kérshéri edhe
nga analizat, sa tradicionale aq edhe bashkékohore, qé béné aurorér dhe
relatori Loris Kastriota Skanderbeg.

Né pérfundim té konferencés shkencore, teksa edhe sapo kisha mbajtur
kumtesén, e ndjeva veten shumé té lehtésuar. Kjo ngase pata kaluar lodhje
t€¢ madhe pér pérgatitjen e saj né njé kohé té shkurtér, dhe nga ana tjetér,
sepse do ta pérfshija né shumédimensionalin e véllimit objekt, “Horizonte
etnokulturore”.

Késisoj, posagérisht pas mbajtjes sé¢ kumtesés, kalova emocione
té pérmallshme, teksa u takova pas 28 vitesh me dy miq shumé té
ngushté, bashkéshortét Nina dhe Mario Massaro. Kujtuam até kohé,
kur sé bashku me kolegun Shkreli, gemé té fruar, pérmes Akademisé
sé¢ Shkencave t€ Shqipérisé, nga shoqata kulturore arbéreshe “Gjaku i
shprishur” — Kieuti, me President Prof. Massaro, pér té kryer njé ekspedité
Jolklorike dhe veprimtari artistike tek arbéreshét e Italisé. Kaluam pér mé

shumé se njé muaj né familjen Massaro, kryesisht né katundin arbéresh
Kieuti.* Me kété rast, nuk mund té 1€ pa shénuar faktin se né prani té
auditorit, gjaté parambajtjes s¢ kumtesés, e falénderova Prof. Massaron,
cka u prit me duartrokitje, si njéri ndér personalitetet e shquar té botés
arbéreshe né Itali.

Né vijim té mbrémjes sé dyté té veprimtarisé kulturore “Véllazéria
2018”, u zhvillua, po me até pompozitet si né mbrémjen e paré, sfilata e
ansambleve pjesémarrése népér rrugét dhe sheshet e Kasalvekios, sikundér
edhe manifestimi né sheshin “Liberta”.

Né fund t¢ mbrémjes s¢ dyté, sérish né sheshin “Santa Maria delle
Grazie”, darkuam duke ndjekur njé koncert t¢ madh. Kéw& radhé
performuan pothuajse té gjitha ansamblet pjesémarrése, duke debutuar
secili me nga njé program té zgjedhur. Béri pérjashtim ansambli “Migésia”
i Gramshit me njé program té zgjeruar dhe € larmishém. Surpriza mé e
madhe e késaj mbrémjeje, mbase e krejt veprimzarisé kulturore “Véllazéria
20187, ishte debutimi si i fruar i ansamblit vokalo-instrumentor, me
emrin “Rrokarbéresh, Peppa Marriti Band”, me udhéheqés artistik,
kitaristin dhe kantautorin e madh (sipas ndjesive t¢ mia) Konte Angelo
(né formacion: tri kitara, njé violiné dhe njé bateri).

Kétu mésova se ¢éshté né pérgjithési rroku si formacion muzikor
modern dhe ai arbéresh né vecanti. Nga ana tjetér, meditova: si éshté e
mundur qé njé grupim i tillé amator, t& shpaloste vlera t&€ mahnitshme
profesionale?!

Nga ansambli, pér nga interpretimi dhe krijimtaria, meritat mé
€ médha i pati “Konte i vogel pér nga shtati, por shumé i madh pér nga
kontributi”, si¢ ua thashé me humor edhe gjaté njé takimi ndejeje.

Repertori vokalo-instrumentor i ansamblit ishte i mékuar nga
traditat muzikore arbéreshe. U ringjallén né memorien time kéngé &
tilla té konsoliduara nga tradita arbéreshe, si: “Moj e bukura More”, “Kenka
e Skanderbeut”, “Kostandini e Jurendina”, “Konstandini i vogelith”, “E kush
ja tha satémé”, “Kapile, moj kapile”, “Do tisha zog” etj.

Pér mé konkretisht, formacioni “Peppa Marriti Band’, interpretoi né
stilin rrokarbéresh kéngét “Rimi miré se jam e vemi”, “Gjurmét”, “Lule,
lule, maco-mac’, “Nata e paré e martesés” etj. Sikundér performoi jo pak
kéngé shqiptare, gjithmoné né stilin e rrokut, si: “25 gérshetat” etj., apo
kéngé kosovare, si: “Xhamadani vija-vija® etj. Ishte kjo njé krijimtari
muzikore e cila rrezatoi ndjeshém statuskuoné e miréfillté té intonacioneve

2 Pér mé gjeré, shih né kété véllim artikullin XVII/8, “Te arbéreshét e Italisé, 19907, f. 844 — 845.



arbéreshe, shqiptare, kosovare. Pér mé tej, muzika e atij formacioni déshmoi
europianizim dhe modernitet né kulturén arbéreshe dhe mbarékombétare.

Refleksionet muzikore nxisnin pa pushim artistét populloré &
ansambleve dhe mbaré t& pranishmit, pér vallézime spontane né sheshin
para skenés. Ekzaltim dhe hipnotizim i paparé. Sikundér edhe mua, né
fokusin e késaj hareje, mé rrémben vala e té kércyerit, teksa, pér njé cast,
pranova ftesén e balerinés Brumilda. 1a befa pérmes ndonjé motivi kércimi
arbéresh, ashtu me ato krygézimet e vogla té hapave, t cilat i kam pasur
pér zemér t'i luaja né raste € tilla.

Pér ansamblin, nuk mund té anashkalohen edhe ato harmonizime e
gjestikulime plastike shpérthyese, té cilat i maturonin interpretuesit, sikur té
ishin artisté t€ hollivudit amerikan!

Qené pikérisht ndjesi té tilla emocionale, q¢ mé nxitén té shkoj né
skené, duke u transmetuar té pesé muziktaréve t& shquar vlerésimet e
mia. U rreka ¢'i stigmatizoj tharmet refleksionuese me arritje atributesh
pér nga: menguria, brishtésia, luajaliteti, lirshméria, perfeksioni,
monumentaliteti, mévetésia krijuese, rrugétimi folklorik, forca
komunikuese dhe vlerat e patjetérsueshme.

Dekorativiteti i bugimave té fishekzjarreve, do t€ fiksonin njé oré té
voné té natés, ¢cka do t€ shénonte edhe mbylljen e atij festiviteti té paparé.

I lumté ansamblit “Rrokarbéresh Peppa Marriti Band”, me né krye
Konte Angelon!

Dita e treté, e dielé, 23 shtator

“Véllazéria 2018”

Kjo dité shénon edhe pérfundimin zyrtar té veprimtarisé kulturore.

Orét e para té méngjesit i kaluam duke soditur bukurité e rrugéve dhe
shesheve té katundit Kasalvekio. Me kété rast, do té fiksoja edhe njé kujtim
nga Kasalvekio.

Sipas programit, pér disa oré zhvilluam vizita né katundet e aférta
€ Kasalvekios, si: Kasalnuovo, Kastelnova etj. Mé mbeti njé peng! Me
kegardhje nuk m’u mundésua njé vizité né katundin tim té dashur dhe té
pérmallshém, Kieutin!

Gjaté drekimit t€ pérbashkét dhe pérfundimtar, u krye edhe pérmbyllja
ceremoniale e veprimtarisé kulturore “Véllazéria 2018”. Pérshéndetjen
e rastit e mbajti nikoqiri i shtépisé, kryetari i Bashkisé¢ Noe Adriano. Me
kété rast, u shpérndané dhurata, sikundér patém shkémbime librash me
miq e kolegg.

Pasdite u nisém pér né Bari dhe mé pas, pérmes tragetit, udhétuam
natén pér né Shqipéri.

Me kaq do t€ mbylleshin mbresat e mira t&¢ mbajtjes s¢ kumtesés dhe
t€ krejt asaj veprimtarie. Késisoj, do té zbardhej e gjashta vendndodhje tek
arbéreshét e Italisé: 1990, 1992, 1993, 2000, 2003 dhe sé fundi 2018.

Tirané, tetor 2018





